
Haitian Creole 

 

Pou Piblikasyon Imedya: 08/14/2015 GOUVÈNÈ ANDREW M. CUOMO
Eta New York | Executive Chamber 
Andrew M. Cuomo | Gouvènè 

 
GOUVÈNÈ CUOMO SIYEN PWOJÈ LWA KI MANDE POU YO ITILIZE YONSÈL FWA 

ZEGWI NAN ESTIDYO POU PÈSE KÓ AK TATOU 
 

Gouvènè Andrew M. Cuomo jodia te siyen lwa ki pral egzije pou estidyo kap pèse kò ak 
tatou yo nan Eta New York itlize yonsèl fwa zegwi ak lank pou tout pwosedi ke yap fè 
nan etablisman yo.  
 
“Re-itioize zegwi pou pèse kò oswa tatou poze risk sante ak lavi ki potansyèlman grav,” 
Gouvènè Cuomo te deklare. “Nouvo lwa sa a se yon etap enpòtan nan bi pou anpeche 
pwopagasyon maladi enfektye epi kenbe responsab sila yo ki pa pran bon jan 
prekosyon.” 
 
Lwa Eta anvansa pat bay okenn estanda pou espesyalis kap pèse kò yo oswa fè tatou 
osijè pwodui ak materyèl yo te itilize pou tatou oswa pèse kò. Pwojè lwa sa a 
(S.1421/A.1334) pral egzije kounye a pou espesyalis tatou ak pèse kò yo itilize yonsèl 
fwa lank ak zegwi pandan tout pwosedi tatou ak pèse kò a. Itilizasyon yonsèl fwa lank 
ak zegwi nan pake ki fèmen, sterilize e li fèt pou yonsèl sèvi.  
 
Anplis, nouvo lwa a pral egzije pou toulède espesyalis la ansanm avèk moun kap 
resevwa tatou a oswa kap pèse kò a siyen yon fòm konsantman ki konfime ke syesyalis 
la: (1) prezante tout materyèl ki pral itilize yonsèl fwa pandan pwosedi a nan yon pake 
esterilize ki byen fèmen e (2) ouvè tout materyèl yo kap itilize yonsèl fwa devan moun 
kap resevwa tatou oswa kap pèse a. Nouvo lwa pral egzije ke estidyo kap pèse kò 
oswa tatou a bay yon kopi fòm konsantman a moun kap resevwa pwosedi a e li egzije 
ke estidyo a kenbe yon kopi fòm nan pou omwen sèt ane. 
 
Pwojè lwa sa a ta antre anvigè 120 jou apre li vini lwa.  
 
Senatè David Carlucci te deklare, “Aktyèlman pa gen règ oswa règleman ki egzije pou 
yon espesyalis kap pèse kò oswa fè tatou responsab pou materyèl ke yo itilize atravè 
re-itilizasyon zegwi oswa lank. Epatit C se yon maladi grav, mòtèl, e mwen kontan 
dèske ansanm avèk Gouvènè Cuomo ansanm avèk manm Asanble Zebrowski, nou 
anmezi pou bay piblik la zouti yo bezwen pou pwoteje tèt yo epi anpeche pwopagasyon 
Epatit C.” 
 
Manm Asanble Ken Zebrowski te deklare, “Lejislasyon sa a se yon mezi bon sans ki 

etabli gid nesesè debaz sou fason yo itilize materyèl nan estidyo pou pèse kò ak tatou. 
Re-itilizasyon lank ak zegwi ka fasilman pwopaje maladi, e lè yo itilize materyèl yo 
yonsèl fwa pral redwi risk pou transmisyon maladi epi asire ke pwosedi sa yo fèt nan 
yon fason ki ansekirite. Lwa sa a pral pote nouvo estanda pou sa ki se yon endistri ki pa 
byen règlemante. Mwen ta renmen remèsye Gouvènè Cuomo paske li te siyen pwojè 
lwa enpòtan sa a an lwa ki pral pwoteje konsomatè yo.” 

